
GOUVÈNÈ CUOMO PWOKLAME MAS KÓM MWA ISTWA FANM NAN ETA NEW 

YORK 
 

Ekspozisyon an nan Kapitòl Eta a prezante Fi Avoka ke Travay yo te enspire 
plizyè Jenerasyon Nouyòkè 

 
Gouvènè Adjwen Hochul te nome nan Komisyon Komemorasyon 100yèm Anivèsè 

Sifraj Fi nan Eta New York 
 

Li Pwoklamasyon Gouvènè Cuomo a la  
 
 
Gouvènè Andrew M. Cuomo jodia te pwoklame mwa Mas kòm Mwa Istwa Fi e yo te 
anonse ouvèti yon nouvo ekspozisyon nan Kapitòl Eta sa ki selebre epi rekonèt 
kontribisyon avoka fi yo nan kilti ak sosyete. Anplis, Gouvènè Cuomo te anonse 
nominasyon Gouvènè Adjwen Kathy Hochul nan Komisyon Komemorasyon 100yèm 
Anivèsè Sifraj Fi yo nan Eta New York. Komisyon an responsab pou yon seri pwogram 
nan tout eta kap selebre akonplisman dwa vòt fi yo ak wòl santral Nouyòkè yo ak Eta 
New York nan pwogrè sa.  
 
“New York pa non sèlman sit mouvman dwa fanm – li gen yon istwa enkwayab sou fi ki 
gen kouraj yo ki te triyonfe sou diskriminasyon,” te deklare Gouvènè Cuomo. “Nouvo 
ekspozisyon sa bay Nouyòkè yo yon okazyon pou yo reflechi, epi aprann sou kèk nan fi 
enkwayab ki te enspire pwochen jenerasyon yo pou pa janm flechi nan lit pou jistis ak 
egalite.” 
 
Gouvènè Adjwen Kathy Hochul te deklare, “New York fyè pou l patisipe nan 
selebrasyon mwa Istwa Fi ki fèt chak ane pou onore vizyonè yo ke nou apwiye sou yo 
kounye a. Mwen ankouraje tout moun pou yo aprann epi enspire pa fi yo ki te trase 
nouvo kou ak kraze obstak, fè mond lan vini yon pi bon kote pou jenerasyon kap vini 
yo.” 
 
Mwa Istwa Fi te premye obsève ofisyèlman nan Mas 1987 e li onore fi ke kontribisyon 
yo nan sosyete a te ede fòme listwa. Ekspozisyon an, Women Attorney Trailblazers nan 
Eta New York, te òganize ak patwone pa Komite Asosyasyon Baro Eta New York sou Fi 
yo nan Lalwa. Li rekonèt travay enpòtan dis avoka New York yo ki te sèvi kòm wòl 
modèl e ki te pave wout la pou fi yo nan domèn jiridik.  

Daprè Asosyasyon Baro a, fi yo te jwenn admisyon nan baro eta nan 19yèm syèk la, 
men yo toujou ap fè fas a yon diskriminasyon jeneralize nan ane 1960 ak 1970 yo, lè yo 
te refize yo nan kabinè avoka oswa sèlman te ofri yo travay kòm bibliyotekè oswa 
sekretè. Yo te enfòme kandida yo sou kantite fi pou yo anboche, oswa kliyan yo ta mal 
alèz avèk yon avoka fi. Poutan, fi yo te prezante nan ekspozisyon an epi anpil lòt te 
kanpe kont patipri sa yo, e tenasite yo kontinye anseye jèn fi yo ke yo ka akonpli objektif 
yo.  
 
Men fanm ki prezante nan ekspozisyon Women Attorney Trailblazers gen ladan:  

• Kate Stoneman, premye fi ke yo te admèt nan pratik lwa nan New York.  
• Mary M. Lilly, premye avoka fi ki te eli nan Lejislati Eta New York.  

• Jane Matilda Bolin, premye fi Afriken-Ameriken jij nan Etazini.  

• Florence Perlow Shientag, premye fi pwokirè federal nan New York.  

• Charlotte Smallwood-Cook, premye fi avoka distri nan New York.  

• Shirley Adelson Siegel, Li te dirije premye Biwo Dwa Sivil nan eta nan Biwo 
Pwokirè Jeneral Eta New York. 

• Constance Baker Motley, yon avoka prensipal sou dwa sivil ak premye fi 
Afriken-Ameriken ki jij federal. 

• Maryann Saccomando Freedman, premye fi prezidan nan Asosyasyon Baro 
Eta New York.  

• Geraldine Anne Ferraro, yon depite Ameriken ak premye fi ki te nome vis 
prezidan pa yon gwo pati.  

• Judith S. Kaye, premye fi ki te nome nan Tribinal Apèl New York, ak premye fi 
Jij anchèf nan Eta New York.  

 
Ekspozisyon an ap afiche nan sal lagè nan Kapitòl Eta New York nan Albany pou mwa 
Mas. 
 
Prezidan Asosyasyon Baro Eta New York David P. Miranda te deklare, 
“Asosyasyon Baro Eta New York kontan paske Gouvènè Cuomo te chwazi pou l afiche 
ekspozisyon nou an, 'Women Attorney Trailblazers.' Li mete aksan sou reyalizasyon 
enspiran 10 fi ekstraòdinè New York, kòmanse avèk Kate Stoneman, premye fi ke yo te 
admèt nan pratik lalwa nan New York, epi kontinye yon syèk apre avèk Judith Kaye, ki 
te jwenn nominasyon pa Gouvènè nan epòk la Gouvènè Mario M. Cuomo kòm premye 
fi nan Tribinal Apèl ak premye fi Jij Anchèf.” 
 
Chanselye SUNY, Nancy L. Zimpher te deklare, “Angajman kontinyèl Gouvènè 
Cuomo pou plis ranfòse dwa fi yo epi asire egalite nan Eta New York merite 
aplodisman, e SUNY fyè pou l rejwenn Eta New York nan rekonèt mwa istwa Fi yo. 
Anpil nan fi yo ki gen plis siksè nan Eta New York diplome nan sistèm inivèsite nou an. 
Sa a se yon opòtinite eksepsyonèl pou onore akonplisman yo ansanm avèk tout etidyan 
fi yo nan SUNY ki vize pou swiv tras yo.” 
 
Nan mwa Oktòb, Gouvènè Cuomo te siyen yon lwa plizyè pati ki fèt pou pwoteje ak 
ranfòse egalite fi yo nan Eta New York. Nouvo lwa a ap ede reyalize egalite nan peman, 
ranfòse lwa sou trafik imen ak pwoteksyon pou viktim vyolans domestik yo epi mete fen 



Haitian Creole 

nan diskriminasyon gwosè nan tout plas travay yo. 
 
Yo envite rezidan ansanm avèk vizitè New York yo pou aprann plis sou fi New York 
ansanm avèk enpak sou eta ak nan peyi a grasa inisyativ Chemen Atravè Istwa New 
York. “Dwa Fanm” se youn nan 13 tèm ke yo te itilize pou òganize 500-plis sit eritaj nan 
eta. Viziè yo ka lokalize sit yo avèk èd ki soti nan sitwèb Path Through History.  
 
Pou w jwenn plis enfòmasyon sou vizite Kapitòl Eta New York, klike la. 

